
Æðuvík: Umhvørvisstovan 
hevur nú umhvørvisgóðkent 
tær tríggjar vindmyllurnar, 
sum skulu setast upp í Nes­
haga, sunnast í Eysturoynni. 
Ein treyt er, at tær ikki eru til 
ov stóran ampa fyri bygdar­
fólkið í Æðuvík.

Umhvørvisgóðkenningin 
setir serliga treytir til teir 
ampar, sum kunnu væntast 
at vera av vindmyllunum. 
Hesir eru  – umframt 
tað, at tær eru sjónligar 
í umhvørvinum - óljóð, 
skuggakast og endurskin.

Elfelagið SEV hevur gjørt 
eina umhvørvisárinsmeting 
fyri virksemið, sum millum 
annað viðgerð hesar ampar. 
Sambært umhvørvisárins­

metingini kann skuggakast 
koma fyri í Æðuvík, tá ið sól­
in stendur lágt í november, 
desember og januar. 

Umhvørvisstovan hevur 
sett treyt um, at virksemið 

í minst møguligan mun skal 
elva til ampa av endurskini 
og skuggakasti, og 10 tímar 
er sett sum markvirði fyri, 
hvussu nógvar tímar skugga­

kast kann vera um árið. Er 
skuggakast í meira enn 10 
tímar, má myllan steðgast, tá 
líkindi eru fyri skuggakasti, 
so markvirði  kann haldast. 

Nakað av óljóði kemur 

sjálvandi frá vindmyllunum 
tá tær eru virknar, og økist 
óljóðið við vindferðini. Tó er 
tað so, at ljóð frá vindinum 
sjálvum økist enn meira og 
ofta hoyrist ein vindmylla 
best tá vindmegin er 4 – 8 
m/s.

Sagt verður, at markvirði 
verða sett fyri, hvussu nógv 
óljóð kann koma frá vind­
myllunum við bústaðir og 
stovnar í og uttan fyri bú­
staðarøki tá vindmegin er 6 
6-8 m/s.

snorri@sosialurin.fo

Klaksvík: Stutt fyri mid­
nátt týsdagin í farnu 
viku, eydnaðist tað 
umsíðir at fáa trolaran 
Polarhav aftur á sjógv 
á Klaksvíkar Sleipistøð.

Hann hevði staðið á 
sleipistøðini, har ymsar 
umvælingar vórðu 
gjørdar. Men tá hann 
skuldi á sjógv aftur fór 
vognurin skeivur, so­
leiðis at trolarin kom at 
standa fastur.

Eftir tógvið stríð 

eydnaðist tað um mid­
náttarleitið henda dagin 
at fáa Polarhav á sjógv 
aftur.

Menn á sleipistøðini 
kannaðu síðani orsøki­
na, og er nú alt komið í 
rættlag aftur, soleiðis at 
næsta skipið kundi tak­
ast upp aftur á sleipi­
støðina.

Hetta hendi hósdag­
in, tá línuskipið Polar­
stjørnan kom á sleipi­
støðina.

Øll í sóknini eru fyrikomandi 
og fitt, og nógv 
fólk ganga 
í kirkju
(Føroyska Lis 
Sørensen, sum er 
prestur við Sorø 
Klosterkirke)

Hvalba: Hóskvøldið verður fyrsti 
kommunufundurin í ár. Eitt mál er 
ynskið um at fáa ein barnagarð.

Sandur: - Eg havi góðar vónir 
fyri hetta kappingarárið, 
sigur Ragnar Fossdalsá, 
ábyrgdarfólk, nú B71 hevur sett 
Allan Mørkøre sum venjara.

Vágur: Trolararnir Beinisvørð 
og Edna landaðu mánadagin 
smá 190 tons – fyrrnevndi 
landaði í Vági, hin í Klaksvík.

Húsavík: Størsti fólkavøksturin 
í fjør í prosentum var í Dali og 
Húsavík. Fólkatalið vaks við sjey 
fólkum ella 5,7 prosentum.

kring landið

Skal ikki órógva 
ov nógv

Er skuggakast í meira enn 10 
tímar, má myllan steðgast

Hóast vindmyllurnar standa í Neshaga, so bæði síggjast – og hoyrast! – tær eisini úr 
Æðuvík. Nú eru markvirði sett fyri, hvussu stóran ampa hetta skal gera

Havið av 
– stjørnan upp

AV AFTUR
Tað sá ógvusligt út, men við skynsemi og toli 

eydnaðist at fáa Polarhav av aftur í farnu viku


